
PELAJAR B40 DIBANTU — TERIMA KOMPUTER RIBA

.......

UUM ONLINE: Lima pelajar Universiti Utara Malaysia (UUM) dari kategori B40 telah menerima
bantuan komputer riba daripada Timbalan Naib Canselor (Hal Ehwal Pelajar dan Alumni), Prof.
Madya Dr. Hendrik Lamsali, baru-baru ini.

Pelajar tersebut, Priyentharsini a/p Ravichandran, How Cai Wei, Nurul Suhana Mohd Zaini, Siti
Nazirah Azmi dan Muhammad Azmi Rasid masing-masing dari Melaka, Negeri Sembilan dan
Selangor yang menerima komputer riba itu tidak sangka untuk menerima bantaun komputer riba
itu.

Pelajar, Muhammad Azmi ketika dihubungi berkata, dia terkejut apabila dimaklumkan bahawa Dr.
Hendrik akan turun padang untuk menyampaikan komputer riba itu di kampung halamannya terletak
di Melaka.



Anak ketiga daripada empat beradik itu berkata, dalam kesibukan dan urusan tugas sebagai
Timbalan Naib Canselor (HEPA), beliau masih sempat meluangkan masa untuk menyerahkan
sendiri komputer riba itu kepadanya dan rakan-rakan lain.

“Saya berterima kasih kepada UUM dan juga Jabatan Hal Ehwal Pelajar kerana prihatin dengan
kebajikan pelajar khususnya dari golongan B40 agar kami dapat meneruskan sesi pembelajaran
dengan sempurna,” katanya.

